
«Հայաստանի Հանրապետության բյուջետային համակարգի մասին» Հայաս​տա​​նի Հան​​​​րա​պետության օրենքի 23-րդ հոդվածի 3-րդ կետին համա​պա​տաս​խան Հա​​​յաս​տա​​նի Հանրապետության կառավարությունը    ո ր ո շ ու մ   է.

1. Հայաստանի Հանրապետության 2012 թվականի պետական բյուջեում կատարել վե​րա​​բաշխում և Հայաստանի Հան​րա​պե​տու​թ​յան կառավարութ​յան 2011 թվականի դեկտեմ​բե​րի 22-ի «Հայաստանի Հան​րապետության 2012 թվականի պետական բյուջեի կա​տա​րումն ապա​հովող միջոցառումների մասին» N 1919-Ն որոշ​​ման մեջ կատարել փոփոխություններ՝ հա​մաձայն NN 1 և 2  հավելվածների:

2. Սույն որոշումն ուժի մեջ է մտնում պաշտոնական հրապարակման օրվան հաջորդող օր​վանից:

ՀԻՄՆԱՎՈՐՈՒՄ

«Հայաստանի Հանրապետության 2012 թվականի պետական բյուջեում վերաբաշխում և Հա​յաս​տանի Հանրապետության կառա​վա​րու​թյան 2011 թվականի դեկտեմբերի 22-ի 
N 1919-Ն որոշ​ման մեջ փոփոխություններ կա​տա​րելու մասին» ՀՀ կառավարության որոշման նա​խա​գ​ծի ընդունման
1. Անհրաժեշտությունը. ՀՀ կառավարության վերը նշված որոշման նախագծի (այ​սու​հետ` Նախագիծ) ըն​դու​նու​մը պայմա​նավորված է արտասահ​մանյան պատ​վի​​րա​կու​թ​յուն​ների ընդունե​լութ​յան գծով ծախսերի ֆինանսա​վոր​ման համար ՀՀ 2012 թվականի պետական բյու​​​ջե​ում լրա​ցու​ցիչ հատ​կա​ցում​ներ նա​խատեսելու  ան​հրա​ժեշ​տու​​թյամբ:

2. Ընթացիկ իրավիճակը և խնդիրները.  ՀՀ 2012 թվա​կա​​նի պետական բյու​ջեում «Ար​​տա​​սահ​ման​յան պատվի​րակու​թ​յուն​նե​րի ըն​դու​նե​լու​թ​յուններ» ծախսային ծրագրի գծով տարեկան գու​մար​ը նա​խատեսված է 150.0 մլն դրամ: Ս.թ հուլիսի 18-ի դրությամբ նշված ծախ​սային ծրագրի գծով փաստացի ֆինան​սա​վորումը կազմել է 148.4 մլն դրամ: Դրա հետ մեկ​տեղ, ար​​տա​​​սահ​​ման​​յան պատ​վի​​րակու​թ​​յուն​նե​րի ընդու​նե​​լու​թ​յուն​ների գծով ծախ​​​սե​րի ֆի​​նան​սա​վոր​ման մա​սին ՀՀ վար​չապետի կող​մից ըն​թա​ցիկ տարում մինչ օրս ըն​դունված որո​​շում​նե​րի համաձայն կատարման են​թա​կա ծախ​​սերի ծավալը կազմում է շուրջ 170 մլն դրամ: Այսինքն, վերը նշված ծախսային ծրագ​​​րի գծով ՀՀ 2012 թվականի պետական բյու​ջե​ով նախատեսված հատկացումների տա​րե​կան ծավալը ոչ միայն գործնա​կանում սպառ​վել է, այլև արդեն իսկ առկա է շուրջ 20 մլն դրա​մի չափով միջոցների պակասուրդ: 

3. Տվյալ բնագավառում իրականացվող քաղաքականությունը. Նախագիծը չի նա​խա​տեսում տվյալ բնագավառում իրականացվող գործող քաղաքականության փոփոխութ​յուն:

4. Կարգավորման նպատակը և բնույթը. Նախագծի նպատակն է.

ա) «Ար​​տա​​​սահ​ման​յան պատ​վի​​րակու​թ​յուն​նե​րի ընդունե​լու​թ​յուններ» ծախսային ծրագրի բյուջետային հատ​կա​ցում​ների տարեկան գումարը ավելացնել 150.0 մլն դրամով` ՀՀ 2012 թվականի պետա​կան բյուջեում բյու​ջե​տային հատկացումների միջծրագրային վերա​բաշ​խ​ման եղա​նա​կով: Վերը նշված ծախսային ծրագրով բյու​​ջե​տային հատկացումների տարեկան ծա​վալի ավելացումն առա​ջարկ​վում է հա​վա​սարակշռել ՀՀ 2012 թվա​կանի պետա​կան բյու​ջե​ով նախա​տես​ված «Օտարերկրյա պետություններից, միջազգային կազմա​կեր​պութ​յուն​նե​րից և այլ արտաքին աղբյուրներից ստացված վարկերի սպասար​կում (տոկոսա​վճար)» ծախ​սա​յին ծրագրի գծով նա​խա​տեսված բյու​​ջե​տային հատկացում​ների տարեկան գումարը պա​կա​​սեցնելով 150.0 մլն դրամով:
5. Նախագծի մշակման գործընթացում ներգրավված ինստիտուտները և անձիք. Նա​​խագիծը մշակվել է ՀՀ ֆինանսների նախարարության կողմից և նախագծի մշակման գործ​​​​ընթացում այլ ինստիտուտներ և անձիք չեն ներգրավվել: Հասարակությունը սույն որոշ​ման նախագծմանը նույնպես չի մասնակցել:
6. Ակնկալվող արդյունքը. Նախագծի ընդունմամբ պայմանավորված ակնկալվող արդ​յունքը` ար​տա​​սահ​ման​յան պատվի​րակու​թ​յուն​նե​րի ընդունե​լու​թ​յունների գծով ընթացիկ տա​րում ծախսերի իրակա​նա​ցման համար բավարար պայ​ման​ների ստեղծումն է: 

ՏԵՂԵԿԱՆՔ
Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին 
Նախագծի ընդունումն ինչպես ՀՀ 2012 թվականի պետական բյուջեի, այնպես էլ հա​մայնք​ների բյուջեների եկամուտների և ծախսերի փոփոխություն չի առաջացնում:

ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Նախագծի ընդունումն այլ իրավական ակտերում փոփո​խութ​յուն​ների կամ լրացումների ան​հրաժեշտություն չի առաջացնում: 
Նախագծի մշակման համար կիրառված իրավական ակ​տերն են` 
- «Հայաստանի Հան​րա​​պե​տու​թյան 2012 թվականի պետական բյուջեի մասին» ՀՀ օրեն​քը,
- «Իրավական ակ​տե​րի մա​սին» ՀՀ օրենքը, 
- ՀՀ կառավարության 2011 թվականի դեկտեմբերի 22-ի «Հայաստանի Հան​րապետության 2012 թվականի պետական բյուջեի կա​տա​րումն ապա​հովող միջոցառումների մասին»               N 1919-Ն որո​​շու​մը:






